
​​​«Հայաստանի Հանրապետության կառավարության 2025 թվականի ապրիլի 17-ի N 422-Ն որոշման մեջ փոփոխություններ կատարելու մասին» ՀՀ կառավարության որոշման նախագածի առնչությամբ շահագրգիռ մարմինների կողմից արված առաջարկությունների վերաբերյալ
	1. Արդարադատության նախարարություն
	21.07.2025թ.

	
	N /27.0.01/32416-2025

	Դիտողություններ և առաջարկություններ չունենք:
	Ընդունվել է ի գիտություն

	2. Առողջապահության նախարարություն


	08.07.2025թ.

	
	N ԱԱ/02.2/21736-2025

	Հայտնում եմ, որ Առողջապահության նախարարությունում ուսումնասիրվել է «Հայաստանի Հանրապետության կառավարության 2025 թվականի ապրիլի 17-ի N 422-Ն որոշման մեջ փոփոխություններ կատարելու մասին» Կառավարության որոշման նախագիծը և հիմնավորումը։ Նախագծին կից ներկայացված հիմնավորման մեջ նշված «առողջապահական համակարգի կողմից զորակոչիկների բժշկական հետազոտության գործընթացի դանդաղ ընթացքի, շատ դեպքերում՝ անհարկի ձգձգումների պատճառով հնարավոր չի լինելու մինչև ս.թ. հուլիսի 31-ն ավարտել քաղաքացիների պատշաճ փորձաքննությունը և դրանց արդյունքներով զորակոչի ենթակա կամ ոչ ենթակա լինելու հանգամանքի որոշման գործընթացը» ձևակերպման կապակցությամբ էլեկտրոնային առողջապահության «Արմեդ» համակարգում առկա տվյալներով իրականացվել է վերլուծություն, որի արդյունքները հետևյալն են. 

2024 թվականի ձմեռային զորակոչի շրջանակներում՝ դեկտեմբերի 1-ից մինչև դեկտեմբերի 31-ը ընկած ժամանակահատվածում հիվանդանոցային հետազոտման ուղեգրված դեպքերի թիվը կազմել է ընդհանուր 3361, որից 1022 ուղեգրումներն իրականացվել են Կենտրոնական բժշկական հանձնաժողովի եզրակացության հիման վրա։ Տվյալ ժամանակահատվածում 281 դեպքերով հետազոտման ուղեգրված 264 անձ չեն ներկայացել հիվանդանոցային կազմակերպություններ։
Մինչդեռ, 2025 թվականի հունիսի 1-ից մինչև հունիսի 30-ը ընկած ժամանակահատվածում հիվանդանոցային հետազոտման ուղեգրված դեպքերի թիվը կազմել է ընդհանուր 4952, որից 753 ուղեգրումներն իրականացվել են Կենտրոնական բժշկական հանձնաժողովի եզրակացության հիման վրա։ Տվյալ ժամանակահատվածում 730 դեպքերով հետազոտման ուղեգրված 697 անձ չեն ներկայացել հիվանդանոցային կազմակերպություններ։ 

Ի համեմատ 2024 թվականի ձմեռային զորակոչի դեկտեմբեր ամսվա՝ 2025 թվականի ամառային զորակոչի հունիս ամսվա ընթացքում 47,33%-ով ավելացել են հիվանդանոցային հետազոտման ուղեգրված դեպքերը, իսկ բժշկական կազմակերպություններ չներկայացած անձանց թիվը աճել է 2,5 անգամ։
Ելնելով վերոգրյալից, առաջարկվում է ներկայացված նախագծի հիմնավորումը վերանայել, հաշվի առնելով այն հանգամանքը, որ 2025 թվականի ամառային զորակոչի երկարաձգումը պայմանավորված է ընդհանուր ուղեգրումների և հիվանդանոցային հետազոտման չներկայացած քաղաքացիների թվի աճով։ 
	Ընդունվել է 
Նախագծին կից տեղեկանք հիմնավորումը խմբագրվել է:


